

ՀԻՄՆԱՎՈՐՈՒՄ
[bookmark: _Hlk191516879]     «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՄԻ ՇԱՐՔ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ 2026թ-ի պետական բյուջեում կատարել վերաբաշխում 270,305.8 հազար դրամի չափով (բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով՝ 8,576.8 հազար դրամ, «Շենքերի և շինությունների կապիտալ վերանորոգում» հոդվածով՝ 247,569.0 հազար դրամ, «Նախագծահետազոտական ծախսեր» հոդվածով՝ 14,160.0 հազար դրամ)՝ մի շարք կապիտալ ծրագրերի իրականացման նպատակով։ 
Վերոնշյալ ծախսերի կատարման համար նվազեցվում են ՀՀ ԿԳՄՍ նախարարության 2026 թվականի պետական բյուջեի 1045 ծրագրի 32001 և 32005 միջոցառումներով, 1075 ծրագրի 21001 և 32001 միջոցառումներով, 1168 ծրագրի 32001 միջոցառմամբ նախատեսված և դեռևս պայմանագրերով չծանրաբեռնված գումարներից, ինչպես նաև 1236 ծրագրի 32002 միջոցառմամբ ՀՀ կառավարության գծով նախատեսված և օբյեկտներով չբաշխված գումարից, որոնց հետագայում ամբողջական կամ մասնակի վերականգնման անհրաժեշտությունը բացակայում է: 

Ընթացիկ իրավիճակը և խնդիրները.
Որոշման նախագծով նախատեսվում է ապահովել մի շարք կրթական և մշակութային հաստատությունների շինարարական աշխատանքների կատարումը և դրանց համար անհրաժեշտ նախագծումը, գույքով ապահովումը 270.3 մլն ՀՀ դրամ գումարի շրջանակներում, մասնավորապես՝        
	ԸՆԴԱՄԵՆԸ
	270,305.8 հազար դրամ, որից՝

	Նախագծանախահաշվային փաստաթղթերի մշակում և փորձաքննություն
	[bookmark: _Hlk207655090]14,160.0 հազար դրամ, որից՝

	ՀՀ Շիրակի մարզի Գյումրու պետական բժշկական քոլեջի վերակառուցման ՆՆՓ (կատարված աշխատանքի դիմաց վճարում)
	14,160.0

	Շինարարական աշխատանքներ
	256,145.8 հազար դրամ, որից՝

	Երևանի թիվ 54 ավագ դպրոցի տաքանցումը եռահարկ մասնաշենքի կառուցում (ծավալների ավելացում)
	8,576.8

	ՀՀ Գեղարքունիքի մարզի Վարդենիս համայնքի Գեղամասար բնակավայրի մանկապարտեզ (ավարտված աշխատանքների հեղինակային հսկողության ծառայության դիմաց վճարում)
	923.6

	ՀՀ Շիրակի մարզի Արթիկի Տ․ Մանսուրյանի անվան մշակույթի կենտրոնի հիմնանորոգում և բաևեկարգում (ծավալների ավելացում)
	246,645.4



Այսպիսով, սույն Նախագծով կարգավորվում են մի շարք խնդիրներ, մասնավորապես՝ ընթացող շինարարությունների պատշաճ և ամբողջական իրականացման համար կատարվում են լրացուցիչ հատկացումներ, ծավալների ավելացումներ։ 
Նախագծով սահմանվում են նաև մի շարք թույլտվություններ՝ ՀՀ գնումների օրենսրդությամբ թույլատրվող սահմանաչափերը գերազանցելու համար, մասնավորապես.
	ՕԲՅԵԿՏԻ ԱՆՎԱՆՈՒՄԸ
	ՊԱՅՄԱՆԱԳՐԻ ԾԱԾԿԱԳԻՐԸ
	ՊԱՅՄԱՆԱԳՐԻ ՍԿԶԲՆԱԿԱՆ ԳԻՆԸ, հազ. դրամ
	ԱՎԵԼԱՑՎՈՂ ԾԱՎԱԼԸ, հազ. դրամ
	ԾԱՎԱԼՆԵՐԻ ԱՎԵԼԱՑՄԱՆ ՏՈԿՈՍԸ, %
	ՀԱՄԱԴՐՎՈՂ ԾԱՎԱԼԸ, հազ. դրամ
	ԾԱՎԱԼՆԵՐԻ ՀԱՄԱԴՐՄԱՆ ՏՈԿՈՍԸ, %

	Արթիկի Տ․ Մանսուրյանի անվան մշակույթի կենտրոնի հիմնանորոգում և բարեկարգում
	ՀՀԿԳՄՍՆԲՄԱՇՁԲ-25/4
	82,400.0
	246,645.39
	299.33%
	28,436.16
	34.51%

	«Զվարթնոց» պատմամշակութային արգելոց-թանգարանի հարակից տարածքի բարեկարգում և կանաչապատում
	ՊՄԱԹ-ԳՀԱՇՁԲ-25/202
	14,950.0
	0.0
	0.0%
	3,917.54
	26.2%

	Կապան համայնքի Բարաբաթում թաղամասի Սբ. Հռիփսիմե եկեղեցու վերականգնում և տարածքի բարեկարգում
	ՊՄԱԹ-ԳՀԱՇՁԲ-24/10
	56,576.43
	12,588.44
	22.25%
	4,083.06
	7.22%



Թույլտվություն է նախատեսվում նաև Երևանի թիվ 54 ավագ դպրոցի տաքանցումը եռահարկ մասնաշենքի կառուցման աշխատանքների ծավալների ավելացման համար, ինչը չի գերազանցում ՀՀ օրենսդրությամբ թույլատրվող սահմանաչափերը և պայմանավորված է այն հանգամանքով, որ աշխատանքների կատարման ժամկետը լրացել է 2025թ-ի նոյեմբերի 16-ին, իսկ ՀՀ կառավարության 04.05.2017թ-ի N 526-Ն որոշման 56-րդ կետի 2-րդ ենթակետի 2-րդ նախադասության համաձայն ծավալների ավելացումը պետք է կատարվի մինչև աշխատանքների կատարման ժամկետի ավարտը: 
Նախագծով սահմանված թույլտվություն նաև «Գյումրու պետական բժշկական քոլեջ» ՊՈԱԿ-ին ամրացված շենքի վերակառուցման համար անհրաժեշտ նախագծանախահաշվային փաստաթղթերի մշակման ծառայության դիմաց վճարում կատարելու համար, ինչը պայմանավորված է այն հանգամանքով, որ ՆՆՓ-երի համալիր փորձաքննության ընթացքում հայտնաբերվել են հակահրդեհային համակարգի նախագծման հետ կապված խնդիրներ և ՆՆՓ-երը մինչև 2026թ լրամշակման փուլում էին, ինչի պատճառով էլ նախագծողի հետ ՀՀ 2025թ-ի պետական բյուջեով հատկացված գումարի շրջանակներում չի կնքվել համաձայնագիր և վճարում չի կատարվել: Հետևաբար,  «Գնումների մասին» օրենքի 15-րդ հոդվածի 6-րդ մասով և ՀՀ կառավարության 04.05.2017թ-ի N 526-Ն որոշման 33-րդ կետի 12-րդ ենթակետով սահմանված ժամկետը համաձայնագիր կնքելու համար լրացել է, սակայն ներկայումս աշխատանքներն արդեն ընդունվել են: Այդ իսկ պատճառով, նախագծով նախատեսվում է թույլտվություն փաստացի ընդունված կատարողական ակտի հիման վրա վճարելու համար:
[bookmark: _GoBack]Նախագծով նախատեսվում են նաև մի շարք թույլտվություններ ժամկետների երկաարձգման և տնտեսումների օգտագործման համար, ինչպես նաև փոփոխություններ արդեն ընդունված որոշումներում՝ խմբագրական վրիպումներն ուղղելու համար։

Կարգավորման նպատակը և բնույթը. 
         Որոշման նախագծի ընդունմամբ կապահովի կրթական և մշակութային հաստատությունների շենքային պայմանների բարելավումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթական և մշակութային դաստիարակության համար շենքային և ենթակառուցվածքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու, ինչպես նաև մի շարք գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 4-րդ կետից՝ «կառուցել, հիմնանորոգել և վերանորոգել առնվազն 500 հանրակրթական ուսումնական հաստատություններ․․․։
Նախագիծը բխում է ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  2-րդ և 3-րդ  պարբերություններից, մասնավորապես.
· «Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն...՝ ապահովելով դպրոցական արդիական ու հագեցված ենթակառուցվածք... »:
Նախագիծը բխում է նաև ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.9 ՄՇԱԿՈՒՅԹ» բաժնի․
·  մշակութային ժառանգության ոլորտում պետական քաղաքականությանը վերաբերող 1-ին ենթակետից, որով նախատեսվում է «հայկական պատմամշակութային ժառանգության պահպանության, ուսումնասիրության ... շարունակականության ապահովում»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



